
Выражаем благодарность за слова поддержки и 
напутствия к молитвослову «Спаси и сохрани: 
молитвы православной женщины» Анастасию 
Дейнес  — супругу священника Серафима Дей­
нес, настоятеля храма Спас на Каменке и осно­
вателя благотворительного фонда «Милость 
Мира».



Дорогие сестры, милые леди!

В мире, полном суеты и перемен, так легко забыть 
о главном — о своей трепетной душе.

Но мы, женщины, хранительницы веры и тради-
ций, основа семьи, и несем в себе свет христианской 
любви. Наша роль неоценима, как яркий луч солнца, 
согревающий всех вокруг.

В православной вере молитва — это не просто сло-
ва, а глубокое общение с Богом, путь к духовному 
укреплению и покаянию. Иногда нужные слова не 
приходят в голову, и мы не можем выразить свои 
чувства и просьбы, направленные к Богу. Но молит-
вы, собранные в этом молитвослове, помогут вам 
в любой ситуации, поддержат в трудные моменты 
и направят вас на путь к духовному росту.

Они охватывают почти все сферы жизни: семья, 
дети, здоровье, работа, личные отношения. Мо-
литвослов станет для вас путеводителем в ду-
ховном мире, помогая найти утешение в трудные 
минуты, очистить душу от грязи грехов, обрести 
внутреннюю гармонию и направить свою жизнь 
в верном русле.

 АНАСТАСИЯ ДЕЙНЕС
 Матушка, православный блогер

МОЛИТВЫ КО ГОСПОДУ 
ДЕВИЦЫ  О  ЗАМУЖЕСТВЕ

МОЛИТВА 1-я КО ГОСПОДУ

Го́споди, дай мне му́жа, Тебе́ уго́дного 
и мне прия́тного.

МОЛИТВА 2-я КО ГОСПОДУ

О, Всеблаги́й Го́споди, я зна́ю, что вели́­
кое сча́стие мое́ зави́сит от того́, что́бы 
я Тебя́ люби́ла все́ю душе́ю и всем се́рд­
цем мои́м и  что́бы исполня́ла во всем 
святу́ю во́лю Твою́. Управля́й же Сам, 
о  Бо́же мой, душе́ю мое́ю и  наполня́й 
се́рдце мое́: я хочу́ угожда́ть Тебе́ Одно­
му́, и́бо Ты Созда́тель и Бог мой.

Сохрани́ мя от го́рдости и  самолю́бия: 
ра́зум, скро́мность и  целому́дрие пусть 
украша́ют мя. Пра́здность проти́вна Тебе́ 
и порожда́ет поро́ки, пода́й же ми охо́ту 
к  трудолю́бию и  благослови́ труды́ моя́. 



Поско́льку же Зако́н Твой повелева́ет 
жить лю́дям в  че́стном супру́жестве, то 
приведи́ мя, О́тче Святы́й, к сему́ освя­
ще́нному Тобо́ю зва́нию, не для угожде́­
ния вожделе́нию моему́, но для исполне́­
ния предназначе́ния Твоего́, и́бо Ты Сам 
сказа́л: нехорошо́ челове́ку быть одному́, 
и, созда́в ему́ жену́ в помо́щницу, благо­
слови́л их расти́, мно́житися и населя́ти 
зе́млю.

Услы́шь смире́нную моли́тву мою́, из глу­
бины́ деви́чего се́рдца Тебе́ возсыла́емую; 
дай мне супру́га че́стнаго и благочести́­
ваго, что́бы мы в любви́ с ним и в согла́­
сии прославля́ли Тебя́, милосе́рднаго 
Бо́га: Отца́ и Сы́на и Свята́го Ду́ха, ны́не 
и при́сно и во ве́ки веко́в. Ами́нь.



10

МОЛИТВА НОВОБРАЧНЫХ  
(МОЛИТВА ТОВИИ)

«Когда они остались в комнате вдвоем, 

Товия встал с постели и сказал: встань, 

сестра, и помолимся, чтобы Господь по­

миловал нас. И начал Товия говорить:

Благослове́н Ты, Бог отцо́в на́ших, и бла­
гослове́нно и́мя Твое́ свято́е и  сла́вное 
вове́ки! Да благословля́ют тебя́ небеса́ 
и все творе́ния Твои́!

Ты сотвори́л Ада́ма и дал ему́ помо́щни­
цею Е́ву, подпо́рою — жену́ его́. От них 
произоше́л род челове́ческий. Ты сказа́л: 
нехорошо́ быть челове́ку одному́, сотво­
ри́м помо́щника, подо́бного ему́.

И ны́не, Го́споди, я беру́ сию́ сестру́ мою́ 
не для удовлетворе́ния по́хоти, но пои́с­
тине как жену́: благоволи́ же поми́ловать 
меня́, и дай мне соста́риться с не́ю!



И она сказала с ним: аминь. И оба спо­

койно спали в эту ночь» (Тов.8:5–9).



12

МОЛИТВА КО ГОСПОДУ СУПРУГОВ 
О  ВЗАИМНОЙ ЛЮБВИ  
И  ДАРОВАНИИ ДЕТЕЙ

Боже великий и  щедрый, сотворивый 
всяческая словом Твоим, уставивый све­
тила на небесех и  землю на ничесомже 
повесивый, в  шестый же день человека 
от персти земныя образовавый, и вдох­
нувый в  него дыхание жизни, последи 
же жену помощницу ему давый, и запо­
ведавый: раститеся, и множитеся, и на­
полните землю. Сам убо, милостивый 
Владыко, воспомяни ныне заповедь 
Твою сию о  умножении рода челове­
ческаго и  призри милосердым оком от 
святаго жилища Твоего на нас, рабов 
Твоих (имена), союзом супружества от 
Тебе соединенных и Твоея помощи про­
сящих: даруй нам друг ко другу любовь 
и о чадех благодать, да будем плодовиты, 



и  да узрим сыны сынов своих даже до 
третьяго и четвертого рода, и желаемыя 
старости да достигнем, по кончине же 
живота нашего в  Царствие Небесное 
внидем благоволением и благостию Гос­
пода нашего Иисуса Христа, с  Нимже 
Тебе слава подобает, честь и поклонение, 
со Святым Духом во веки веков. Аминь.



МОЛИ́ТВА СВЯТО́МУ АПО́СТОЛУ 
И  ЕВАНГЕЛИ́СТУ ИОА́ННУ БОГОСЛО́ВУ 

О  БЛАГОПОЛУЧИИ В  БРАКЕ

О, вели́кий и  всехва́льный апо́столе 
и евангели́сте Иоа́нне Богосло́ве, напе́рс­
ниче Христо́в, те́плый на́ш засту́пниче 
и  ско́рый в  ско́рбех помо́щниче! Умоли́ 
Го́спода Бо́га дарова́ти на́м оставле́ние 
все́х прегреше́ний на́ших, ели́ко согре­
ши́хом от ю́ности на́шея, во все́м житии́ 
на́шем, де́лом, сло́вом, помышле́нием 
и все́ми на́шими чу́вствы. Во исхо́де же 
ду́ш на́ших помози́ на́м, гре́шным, изба́­
витися возду́шных мыта́рств и  ве́чнаго 
муче́ния, да твои́м ми́лостивным пред­
ста́тельством прославля́ем Отца́ и Сы́на 
и Свята́го Ду́ха, ны́не и при́сно и во ве́ки 
веко́в. Ами́нь.

МОЛИ́ТВЫ СВЯТЫ́М БЛАГОВЕ́РНЫМ 
КНЯ́ЗЮ ПЕТРУ́ И  КНЯГИ́НЕ ФЕВРО́НИИ 

МУ́РОМСКИМ О  БЛАГОПОЛУЧИИ 
В  БРАКЕ

МОЛИТВА 1-я

О, уго́дницы Бо́жии, благове́рнии кня́­
же Пе́тре и  княги́не Февро́ние, к  вам 
прибега́ем и  к  вам со упова́нием кре́п­
ким мо́лимся: вознеси́те о  нас, гре́ш­
ных (имена́), святы́я моли́твы ва́ши ко 
Го́споду Бо́гу и  испроси́те у  бла́гости 
Его́ вся благопотребная душа́м и  теле­
се́м на́шим: ве́ру пра́ву, наде́жду бла́гу, 
любо́вь нелицеме́рну, благоче́стие непо­
колеби́мо, в до́брых де́лех преуспе́яние. 
И хода́тайствуйте нам у Царя́ Небе́снаго 
житие́ благополу́чное и до́брую христи­
а́нскую кончи́ну. Ей, чудотво́рцы святи́и! 
Не пре́зрите моли́тв на́ших, но бу́дите 
о нас при́снии предста́телие ко Го́споду, 

и сподо́бите нас по́мощию ва́шею спасе́­
ние ве́чное получи́ти и Ца́рствие Небе́с­
ное унасле́довати, да славосло́вим неиз­
рече́нное человеколю́бие Отца́ и  Сы́на 
и Свята́го Ду́ха, в Тро́ице покланя́емаго 
Бо́га во ве́ки веко́в.

МОЛИТВА 2-я

О, вели́цыи уго́дницы Бо́жии и преди́в­
нии чудотво́рцы, благове́рнии кня́же 
Пе́тре и  княги́не Февро́ние, гра́да Му́­
рома предста́тели и  храни́тели и  о  всех 
нас усе́рднии ко Го́споду моли́твенницы! 
К вам прибега́ем и вам мо́лимся со усе́р­
дием кре́пким: принеси́те за нас, гре́ш­
ных, святы́я моли́твы ва́ша ко Го́споду 
Бо́гу и испроси́те нам у бла́гости Его́ вся 
благопотре́бная душа́м и телесе́м на́шим: 
ве́ру пра́ву, наде́жду бла́гу, любо́вь нели­
цеме́рну, благоче́стие непоколеби́мое, 
в до́брых де́лех преуспе́яние, ми́ра уми­
ре́ние, земли́ плодоно́сие, возду́ха благо­



растворе́ние, душа́м и  телесе́м здра́вие 
и  ве́чное спасе́ние. Исхода́тайствуйте 
у Царя́ Небе́снаго Це́ркви Святе́й и всей 
стране́ Росси́йстей мир, тишину́ и благо­
устрое́ние и всем нам житие́ благополу́ч­
ное и  до́брую христиа́нскую кончи́ну. 
Огради́те оте́чество ва́ше, град Му́ром 
и  вся гра́ды Росси́йския от вся́каго зла 
и вся правове́рныя лю́ди, к вам приходя́­
щия и  моще́м ва́шим покланя́ющияся, 
осени́те благода́тным де́йством благо­
прия́тных моли́тв ва́ших, и  вся проше́­
ния их во бла́го испо́лните. Ей, чудотво́р­
цы святи́и! Не пре́зрите моли́тв на́ших, 
со умиле́нием вам возноси́мых, но бу́ди­
те о нас при́снии предста́тели ко Го́споду 
и сподо́бите нас по́мощию ва́шею свято́ю 
спасе́ние ве́чное получи́ти и  Ца́рствие 
Небе́сное унасле́довати, да славосло́­
вим неизрече́нное человеколю́бие Отца́, 
и Сы́на, и Свята́го Ду́ха, в Тро́ице покла­
ня́емаго Бо́га, во ве́ки веко́в. Ами́нь.

МОЛИТВА КО ГОСПОДУ  
О  ДАРОВАНИИ ДЕТЕЙ

Услы́ши на́с, Милосе́рдный и  Всемогу́­
щий Бо́же, да моле́нием на́шим ниспо́­
слана бу́дет благода́ть Твоя́.

Бу́ди ми́лостив, Го́споди, к  моли́тве на́­
шей, вспомни Зако́н Тво́й об умножении 
ро́да челове́ческаго и  бу́ди ми́лостивым 
Покрови́телем, да Твое́ю помощью со­
храни́тся Тобо́ю же устано́вленное.

Ты́ властною си́лою Твое́ю из ничего́ все́ 
сотвори́л и положи́л нача́ло всего́ в ми́ре 
существующего  — сотвори́л и  челове́ка 
по о́бразу Своему́ и  высо́кою та́йною 
освяти́л сою́з супру́жества и предуказа́­
ние та́йны едине́ния Христа́ с Церковью.

При́зри, Милосе́рдный, на рабо́в Твои́х 
си́х (имена́), сою́зом супружеским соеди­
не́нных и  умоля́ющих о  Твое́й по́мощи, 


